
Mii ovttasbargoságastallan lea?
Váhnemiin geain lea váttis soabadit áššiin mii guoská fuolahusa, orruma 
ja ovttastallama ja got goappeš váhnemat galge sáhttit leat oassin máná 
bajásdoallamis, sáhttet váldit oktavuođa gielddain ja ovttasbargoságastallamiid 
bokte oažžut veahki. Ovttasbargoságastallamat čađahuvvojit gieldda 
láidestemiin ja sáhttet čađahuvvot sierraneami oktavuođas dahje váhnemiiguin 
geat eaba goassige leat eallán ovttas.

Ovttasbargoságastallamat addet váhnemiidda vejolašvuođa soabadit 
áššiin mat gusket fuolahusa, orruma, ovttastallama ja máná ealiheami, 
dan sajis go jorgalit duopmostullui. Jus váhnemat juo leat váldán 
oktavuođa duopmostuoluin dalle duopmostuollu sáhttá mearridit 
ovttasbargoságastallama jus oaivvilda ahte lea 

vejolaš váhnemiidda čoavdit riiddu. Ovttasbargoságastallamat leat 
eaktodáhtolaččat muhto goappeš váhnemat dárbbašit oassálastit jus galgá 
sáhttit čađahit ságastallamiid.

Gielda fállá ovttasbargoságastallama
Váhnemat ohcet ovttasbargoságastallama gieldda luhtte. Visot gielddat galget fállat 
ovttasbargoságastallama váhnemiidda geat dárbbahit dan. Ovttasbargoságastallamat 
gieđahallojit dábálaččat gieldda veahkaráđđeaddinossodagas.

Gieldda sosiálabálvalusas gávdno sihke veahkariekti ja veahkaráđđeaddin. Veahkariekti 
veahkeha sierra veahkariektelaš áššiiguin, ovdamearkka dihte ovttasbargoságastallamiiguin, 
jearaldagaiguin čadnon fuolahussii, orrumiin ja ovttastallamiin, áššiiguin čadnon áhččivuhtii ja 
váhnenvuhtii ja maid adopšuvnnaiguin. Veahkaráđđeaddin fállá doarjaga ja veahki báraide ja 
veagaide ovttaseallinriidduiguin.

Oktavuođadieđut veahkariektái ja veahkaráđđeaddimii gávdno gielddaid ruovttosiidduin.

Mii lea ságastallamiid ulbmil?
Ulbmil ságastallamiiguin lea ahte váhnemat galge gávdnat vugiid ovttasbargat máná ektui. Lea 
sáhka soabadit áššiin fuolahusa, orruma, ovttastallama ja máná ealiheami birra ja ii dárbbahit 
jorgalit duopmostullui. Ovttasbargoságastallamiid rámmaid siskkobealde váhnemat sáhttet 
oažžut veahki dahkat soahpamušaid fuolahusa, orruma ja ovttastallama ektui mánnái. Jus 
dakkár soahpamuš galgá leat juridihkalaččat gustovaš ja vejolaš doaimmahit de galgá leat 
čálalaš ja dohkkehuvvon sosiálalávdegottis. Ovttasbargoságastallamiin váhnemat sáhttet 
maid ságastallat got ovttas galget bearráigeahččat máná ealiheami.

•	 The mediation talks are free of charge

•	 The talks are confidential. 

•	 The talks are structured to enable joint 
agreements to be reached. 

•	 The mediators can help to draw up agreements 
on custody, residence and contact. 

•	 The mediators have no right to make 
decisions about custody, residence, contact 
or maintenance. They are there to support the 
parents in reaching an agreement based on the 
best interests of the child.

Dieđut eaktodáhtolaš ovttasbargoságastallamiid birra



Mánáid buoremus lea guovddážis
Lága jelgii máná buoremus galgá leat mearrideaddji visot áššiin 
fuolahusa, orruma, ovttastallama birra. Danin máná buoremus 
ja máná dárbu lea vuolggasadji ságastallamiidda. Galgá váldit 
vuhtii  máná oaiviliid ja sávaldagaid máná agi ja rávisvuođa 
mielde. Mánnái lea stuorra mearkkašupmi jus váhnemat 
ovttas sáhttet soabadit čovdosiin mat gusket fuolahusa, 
orruma, ovttastallama ja ealiheami, dan sajis go čoavdit áššiid 
duopmostuolu mearrádusaid bokte.

Mánáid oassálastin
Mánáin lea riekti oassálastit áššiin mat gusket sin. 
Got mánná beassá oassálastit ságastallamiid 
rámmaid siskkobealde lea gitta das makkár 
áššiid birra váhnemat ságastit. Árvvoštallan 
jus lea heivvolaš ságastit mánáin váhnemiid 
ovttasbargoságastallamiid oktavuođas vuolgá máná 
agis ja rávisvuođas ja maid máná iežas dárbbu 
mielde oažžut dieđu ja beassat muitalit iežas dili 
birra

Got ovttasbargoságastallamat 
čađahuvvojit?
Váhnemat geat háliidit ohcat 
ovttasbargoságastallama sáhttet váldit 
oktavuođa gieldda veahkarivttiin. Muhtin 
gielddain leat ohcanskovit maid deavdá ja iežát 
válde vuostá ohcamuša telefovnna bokte.

Ovttasbargoságastallamat čađahuvvojit ovtta 
dahje guokte ságastallanláidesteddjiiguin sajis. 
Ságastallanláidesteaddjit leat dávjá sosionomat 
joatkkaoahpuin.

Muhtimin ovttasbargoságastallan álgá ovttaskas 
ságastallamiin iešguhtege váhnemiin vai 
ságastallanláidesteaddji galgá oažžut gova makkár

áššit leat áigeguovdilat váhnemiidda 
ja got boahttevaš ságastallamat galget 
hábmehuvvot. Dan maŋŋil čađahuvvojit dávjá 
ovttasbargoságastallamat goappeš váhnemiiguin 
ovttas.

Galle deaivvadeamit leat 
ovttasbargoságastallamiidda rievdá. Muhtin 
váhnemiidda lea doarvái ovtta ságastallamiin ja iežát 
dárbbahit eanet. Ságastallanláidesteaddji muitala 
makkár čiegusindoallamis lea sáhka ságastallamiidda. 
Ságastallamiin váhnemat sáhttet oažžut dieđuid makkár 
lágat leat fámus ja beassat ságastallat makkár áššiin 
dárbbaha mearridit váhnemiin.  Ovdamearkka jearaldagaid sáhtte leat: Gos mánná galgá orrut? 
Galgá go fuolahus leat oktasaš? Got čoavdá ovttastallama mánáin? Got moai galge juohkit 
mánnáme goluid iešguhtege váhnema gaskkas?



Fuolahus, orrun, ovttastallan, 
ealiheapmi – oppalaš govva
Gielddat leat lága jelgii geatnegahtton fállat ovttasbargoságastallamiid 
váhnemiidda ja veahkehit ásahit soahpamuša fuolahusa, orruma ja 
ovttastallama birra. Guđat kapihttalis váhnenláhkageavllis gávdno diehtu 
fuolahusa, orruma, ovttastallama ja ealiheami birra ja gihččet kapihttalis gávdno 
diehtu váhnemiid ealihangeatnegasvuođaid birra.

Fuolahus
Das geat lea fuolahus mánás lea fuolaheaddji. Váhnen guhte lea fuolaheaddji lea dávjámusat 
maid máná ovddasteaddji. Mánná sáhttá leat goappeš iežas váhnemiid fuolahusas (oktasaš 
fuolahus), dahje ovtta iežas váhnemiin (oktonas fuolahus). Fuolaheaddjis lea riektelaš 
ovddasvástádus mánás ja ovddasvástádus bearráigeahččat máná vuđolaš dárbbuid. 
Fuolaheaddji ii dárbbaš persovnnalaččat bearráigeahččat máná dárbbu muhto dan sáhttá 
maidovttastallanváhnen guhte ii leat fuolaheaddji dahkat.

Orrun
Váhnemiin geain lea oktasaš fuolahus sáhttet iežat mearridit gean váhnema luhtte mánná galgá 
orrut ja dalle duopmostuollu iige sosiálalávdegoddi dárbbaš leat oassin, Jus váhnemiin leat 
oktasaš fuolahus mánná sáhttá vuoruid mielde orrut goappeš váhnemiid luhtte. Mánná sáhttá 
dalle leat álbmotčálihuvvon ovttaváhnema luhtte.

Ovttastallan
Mánás lea riekti ovttastallamii váhnemiin geainna ii oru ovttas, muhto ii jus lea máná buoremusa 
vuostá. Ovttastallan lea vuosttažin máná dihte ja lea máná beroštumit ja dárbbut mat galget leat 
mearrideaddji. Danin ii gávdno absoluhtta riekti váhnemiibeassat ovttastallat mánáset

Ealiheapmi
Váhnemis lea ealihanovddasvástádus iežaset mánás, beroškeahttá jus orru mánáin dahje ii ja 
beroškeahttá geas lea máná fuolahus. Váhnemis geas ii leat fuolahus mánás ja ii ge oru ovttas 
mánáin váldá iežas ealihanovddasvástádusa nu ládje ahte máksá ealihanruđa nuppi váhnemii.

Ealihandoarjja galgá goluid lassin biepmu, orruma ja biktasiid ovddas siskkildit dakkáriid 
nugo dáhkádusaid, astoáigedoaimmaid, mánáfuolahus divadiid, dálkasiid, čalbmelásiid, 
mobiilatelefovnna, mátkkiid váhnemiid gaskkas ovttastallamiin ja ollu iežáid.

Dutnje gii háliidat diehtit eanet
Eiseválddis veahkariektái ja váhnendoarjaga ruovttosiiddus www.mfof.se gávnnat eanet dieđuid 
ovttasbargoságastallamiid birra. Don gávnnat maid almmuhusaid got veahkariekti gielddas gieđahallá áššiid 
dikšuma, orruma ja ovttastallama birra. Don sáhtát maid lohkat eanet máná ealiheami birra.

Iežá eiseválddit
Dáhkádusgássa ja Konsumentverketa ruovttosiiddus  gávnnat eanet dieđuid mat sáhttet leat veahkkin 
sierraneamis. 

https://www.mfof.se
https://www.forsakringskassan.se
https://www.konsumentverket.se/
http://ruovttosiiddus

